
 

 
 
 
 

21. februar 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqqutit kommuninut suliassanik tunniussinissaq pillugu: 

 

1. Naalakkersuisut isumaat naapertorlugu, qanoq pisoqartariaqarpa ullumimut 

naleqqiullugu  kommunit  akisussaaffinnik suli amerlanerusunik Namminersorlutik 

Oqartussanit tigusissappata? 

2. Kommunit sunik suliniuteqartariaqarpat Naalakkersuisut kommuninut akisussaaffinnik 

tunniussissappata? 

3. Naalakkersuisut Demokraatitulli isumaqarpat, kommunit akisussaaffiit tigoriikkatik 

iluatsittariaqaraat? Assersuutigalugu inunnik isumaginninneq eqqarsaatigalugu illoqarfiit 

arlallit aamma kommunit suliassartik iluamik naammassisinnaasimanngilaat - inuiaqatigiit 

akigalugit. 

4. § 37 tunngavigalugu apeqqut nr.  2017-012-mi apeqqutit aappaannut,  kommunit 

akisussaaffiit tigoriigtaat pillugit apeqqummut akissummi erserpoq, akisussaaffiit 

kommuninut nuussat pillugit ataasiaannarluni nalilersuisoqarnikuusoq. Naalakkersuisut 

pilersaaruteqarnerlutik akisussaaffiit  tunniuteriikkat allat eqqarsaatigalugit 

nalilersuisoqassasoq?  Taamaanngippat tunngavilersuummik piumavunga. 

5. Naalakkersuisut uppernarsarsinnaanerlugu, akisussaaffinnik allanik kommuninut 

tunniussisoqassappat, taava kommunit sisamaasut tamarmik (tallimanngugajalersut) 

suliassat naammassisinnaasariaqaraat? 

6. Naalakkersuisut uattulli isumaqarnerlutik, akisussaaffinnik tunniussinissaq suli 

arriinnerulissasoq, avannaani marlunnik kommuneqalertussaammat tamatumalu 

kinguneranik aaqqissuussinermik atorsinnaasumik nassaaqqaartoqartussaammat kiisalu 

sulisussat piginnaasallu aamma annertusarneqaqqaartussaammata?  

(Inatsisartunut ilaasortaq Randi Vestergaard Evaldsen, Demokraatit) 

 

Tunngavilersuut: 

Demokraatini isumaqarpugut pisortat suliassaat, innuttaasunut kiffartuussinermut tunngasut 

iluarsineqartariaqartut innuttaasunut qanimut suleqatigalugit. Taamaattumik kissaatigaarput 

kommunit akisussaaffinnik suli amerlanerusunik Namminersorlutik Oqartussanit tigusissasut, 

soorlumi tamanna siunertaasoq aaqqissuussinermut iluarsartuussinissaq aalajangerneqarmat. 

 



 

 
 
 
 

Kisiannili kommunini suliat toqqissisimanartumik naammassineqartarnissaat uangutsinnut aamma 

pingaaruteqarpoq. Ajoraluartumik kommunit akisussaaffinnik tigusaminnik iluamik 

naammassinnissinnaannginnerannut assersuutissaqarpugut tamannalu innuttaasut inatsisitigut 

isumannaatsumik pineqarusunnerannut kiisalu inatsisitigut innarlitsaalineqarusunnerannut  

ajornartorsiutaavoq annertooq taamaasillunilu aamma demokratiskiusumik ingerlatsinitsinnut. 

Politikeritut akisussaassusilittut taamaattumik qularnaartariaqarparput akisussaaffiit kommuninut 

tunniunneqartut aamma kommuninit naammassineqarsinnaanissaat. Uanilu pingaaruteqarpoq 

oqaatigissallugu suliassat kommuninit TAMANIT naammassineqarsinnaasariaqarmata. 

Iluaqutaanngilaq kommuninut ataasiakkaanut akisussaaffimmik tunniussisarnissaq allanullu 

naamik. Marloriaammik allaffissortoqassaaq  tamannalu naapertuutinngilaq.  

 

Apeqqutit akeqquakka  ullut suliffiit naliginnaasut qulit iluanni. 

 


